
Gits diꞌt ziꞌd gan xkuꞌn guꞌnn minn uguwu

Gits diꞌt ziꞌd gan xkuꞌn guꞌnn minn ziꞌd loꞌlá, lo luꞌ ku balal pregund 
dzekna gieꞌnna minn gan xkuꞌn sia minn stseꞌd minn dzekna xka lëꞌ minn 
iseꞌdcha wen chen balal libr guꞌn iseꞌd minn Xlabná gana xkëná diꞌdz 
guꞌn xnená. MIBES 3, chen MEVyT Indígena Bilingüe. Guꞌn cheꞌn izaꞌ 
minn minndoꞌ ota minngol or lëꞌ minn iloꞌx Iche useꞌd 1 chen Libr guꞌnn 
yud minngol ilab gana ikëꞌ. Bislëdz balal pregund ikëbma nkiꞌn izaꞌ kad 
tib minn.

Nkiꞌn ilablá wen gits diꞌt ziꞌd gan xkuꞌn tsuwu anscha tsaꞌwu, dzekna xka 
zak ineꞌlá lo minn minndoꞌ gana minngol xkuꞌn ikëb minn lo pregund 
wen.

Biꞌnn guꞌn cheꞌn: 

 a) Anscha ikëb minn balal pregund

• Kwnabgax iza idap gits diꞌt gwiyma gan xkuꞌn siama stseꞌdma 
dzekna xka lëꞌma iseꞌdcha wen, guꞌn nak: gits diꞌt zi’d gan xkuꞌn 
guꞌnn minn uguwu, gits guꞌn iluw be lëꞌwu, gits diꞌt ziꞌd balal 
pregund ikëbma dzekna xieꞌnama gan xkuꞌn siama stseꞌdma dzekna 
xka lëꞌma iseꞌdcha wen gana gits guꞌn xluw guꞌn ukëb minn.

• Gits cheꞌn inablá lo minn zu lo minn chuꞌnnkluw minngol, técnico 
docente ota lo minn nak stsiꞌn guꞌn cheꞌn.

• Kwlëꞌts diꞌt ziꞌd balal pregund dzekna sieꞌnnama gan xkuꞌn siama 
stseꞌdma dzekna xka lëꞌma iseꞌdcha wen, guꞌn izaꞌ minn gana këb 
pregund, dzekna xka gieꞌnalá guꞌn ngan sak minn izaꞌwu, xiꞌk nak, 
gieꞌndna minn bekwaꞌn chak unaꞌb tsaꞌ, tib diꞌdz ngan gieꞌnna 
minn ota tib diꞌdz nanda minn bekwaꞌn nak, nënda kë dibuj ota 
stib guꞌn.

 b) Or lëꞌ minn ikëb balal pregund

• Kwzaꞌ iza guꞌn xnab lo kad xkits minn, gits guꞌn nak gwiy gan 
xkuꞌn siama stseꞌdma dzekna xka lëꞌma iseꞌdcha wen.

• Kwneꞌ lo minn minndoꞌ ota lo minngol lë pregund nak dzekna 
xka gien bepekwaꞌn useꞌd minn lo balal libr guꞌn iseꞌd minn. Gana 
pregund cheꞌn iluw bekwaꞌn nkiꞌn gwiy minn stib dzekna xka iseꞌd 
minn wen.

• Kluw pregund lo minn gana guts lo minn zak inabdiꞌdz minn loꞌlá, 
diꞌltsa xieꞌndna minn ba pregund.

• Kwlab lo minn gan bekwaꞌn tsaꞌ, biꞌnn gieꞌnna minn bekwaꞌn 
guꞌnn minn xiꞌk nak ku minn ray, ikëꞌ minn ku minn ray xan, 
gana stib balal guꞌn, diꞌltsa ñeꞌndna minnu, kwneꞌ gan xkuꞌn guꞌnn 
minnu ber xkiꞌnda ineꞌla xkuꞌn ikëb minn lo xpregund minn.

• Kwdeꞌd balal pregund lo kad tib minn dzekna lëꞌ minn ikëb 
pregund tib minn chut guꞌnnda yud.

• Kwiy dzekna xka ilab minn wen kad pregund gana nen ikëb minn 
pregund gana bitser wen ikëb minn lapz dzekna zak ixin minn 
dele xlaꞌn minn.

• Diꞌltsa nanda minn xkuꞌn ikëb minn lo pregund kwneꞌ lo minn gan 
xkuꞌn guꞌnn minn.

 ch) Or tselo ikëb minn lo pregund

• Or tselo, kwdeꞌd xkix lo minn lo udeꞌd minn fers uzaꞌ minnu.

• Kwlëts pregund nonga biꞌnnstsiꞌn guꞌn xluw gan be lëꞌwu.

Dele ilablá guꞌn cheꞌn gana gieꞌnalá gits diꞌt ziꞌd gan xkuꞌn gaku, gunu 
guꞌnn lëꞌlá wen guꞌnn guꞌn guꞌnnlá.

Un xlox gits diꞌt ziꞌd gan xkuꞌn guꞌnn minn uguwu dzekna gwiyma gan 
xkuꞌn siama stseꞌdma dzekna xka lëꞌma iseꞌdcha wen

Fin del instructivo del aplicador para la evaluación formativa


